
II - ARABAKO LURRALDE 
HISTORIKOAREN TOKI ADMINISTRAZIOA

AMURRIOKO UDALA

Behin betiko onestea hileta zerbitzuen tasa arautzen duen 7. zerga ordenantzaren 5. eranski-
naren aldaketa

Udalbatzak, 2021eko irailaren 30eko bilkuran, behin-behineko onespena eman zion 7. zerga 
ordenantzaren 5. Eranskina aldatzeari, hain zuzen ere hileta zerbitzuen tasa arautzen duena 
(2021/S062/10 espedientea), eta 2021eko urriaren 13ko ALHAOn (117. zk.) argitaratu zen. Erre-
klamaziorik aurkeztu ez denez, erabaki hori behin betiko bihurtzen da, hala agintzen baitu Toki 
Ogasunak Arautzen dituen Legearen testu bateratua onesten duen martxoaren 5eko 2/2004 
Legegintzako Errege Dekretuak 17.3 artikuluan, eta jendaurrean jartzen da zerga ordenantzaren 
testu osoa, apirilaren 2ko 7/1985 Legeak 70.2 artikuluan eta aipatutako Legegintzako Errege 
Dekretuak (Toki Ogasunak Arautzen dituen Legearen testu bateratua onesten duenak) 17.4 ar-
tikuluan xedatutakoaren ondorioetarako. ALHAOn argitaratu eta hurrengo egunean jarriko da 
indarrean. Hona hemen hitzez hitz:

Hileta zerbitzuen tasa arautzen duen 7. zerga ordenantzaren 5. eranskina

1. artikulua. Ordaintzeko betebeharra

Zerbitzua erabiltzeak berekin dakar zerbitzuarengatik ordaindu beharra, baldin eta interes-
dunak zerbitzua erabili beharra eragiten badu edo zerbitzu hori nahitaez erabili behar bada 
legeek, ordenantzek eta arautegiek hala agintzen dutelako.

2. artikulua

Interesdunek hala eskatuta ematen diren esleipenengatik, baimenengatik edo zerbitzuengatik 
ordaindu beharrekoak dagozkien tituluak edo baimenak eskatzen diren une beretik sortuko dute 
eranskin honetan jasotako tarifak ordaintzeko beharra.

3. artikulua

Ordainketa jasotzen den aprobetxamendu eta zerbitzuen ezaugarri eta motaren araberakoa 
izango da, eranskin honetan jasotzen diren tarifetan zehaztutakoaren ildotik.

4. artikulua

Tarifetan adierazitako eskubideak udal dirubilketa bulegoan ordainduko dira, eskatzaileari 
dagokion baimena, lagapena, ahalmena edo antzeko agiria emandakoan.

5. artikulua

Hona hemen eskubide horiek:

a) Ehorzketak eta lekualdatzeak.

b) Ehorzketa pribatuetarako lurzati, kolunbario eta horma hilobien administrazio emakida.

c) Hilerriko langileek eskainitako zerbitzuak.

6. artikulua

Eranskin honetan oinarrituta eskatutako eskubideak ondokoaren arabera ordainduko dira:

TARIFAK

Honako tarifa hauek ezartzen dira 2021eko eta ondorengo ekitaldietarako:

a) Panteoiak eraikitzeko lurren administrazio emakida: 726,42 euro metro koadroko.

b) Horma hilobietarako administrazio emakida: 747,67 euro horma hilobiko

c) Hustu eta berriro erabiltzeko horma hilobien administrazio emakida:

- A taldeko horma hilobiak: 657,95 euro horma hilobiko.

- B taldeko horma hilobiak: 471,03 euro horma hilobiko.

- C taldeko horma hilobiak: 299,07 euro horma hilobiko.

d) Ehorzketa bakoitza: 173,02 euro.

e) Hobitik ateratze bakoitza: 173,02 euro.

f) Hilerria onik zaintzea horma hilobiak dituztenentzat: 11,03 euro urtean.

g) Hilerria onik zaintzea hilobiak dituztenentzat: 14,44 euro urtean.

h) Hilerria onik zaintzea panteoiak dituztenentzat: 24,50 euro urtean.

i) Hilerria onik zaintzea horma kolunbarioak edo errauts kutxategiak dituztenentzat: 8,27 euro urtean.

j) Gorpuzkinak garraiatzea: 25,77 euro.

k) Ehorzketan emandako aparteko ordu bakoitza: 128,83 euro.

l) Gorpuak biltegian edukitzea: 25,77 euro egunean.

m) Kolunbarioetarako administrazio emakida: 320,87 euro kolunbarioko.

Berriro erabiltzeko berreskuratu den horma hilobi bat A, B edo C taldeetan sailkatzeko ardura 
udal zerbitzu teknikoena da, eta berreskuratzen den unean egingo da, horma hilobiaren egoera 
eta antzinatasuna kontuan hartuta.

7. artikulua. Erantzukizunak

Udal tarifa horiek direla-eta egin daitezkeen arau hauste eta iruzurrengatik, interesdunek, 
dagokien zenbatekoaz gain, isunak ere ordaindu beharko dituzte. Isun horiek aplikagarri zaiz-
kien zerga xedapenetan baimendutakoak izango dira, baldin eta eranskin honetan bestelakorik 
ezartzen ez bada.

8. artikulua

Erabilera publikoa dela-eta, udalak emakida berreskuratzea erabaki dezake, ezarritako epea 
iraungi baino lehen. Dena dela, emakida ez da inoiz 75 urterako baino gehiagorako emango.

9. artikulua

Eranskin honetan ezarri ez denerako, zerga ordenantza orokorra aplikatuko da.

10. artikulua. Salbuespenak

Eranskin honetan jasotako tasak ordaintzetik salbuetsita egongo dira arras pobreak direnak.

AZKEN XEDAPENA

7.5 eranskina, hileta zerbitzuen tasa arautzen duena, 2022ko urtarrilaren 1ean sartuko da 
indarrean, eta hala egongo da aldatzea edo indargabetzea onartzen den arte.

Amurrio, 2021eko azaroaren 26a

Alkatea
JOSÉ RAMÓN MOLINUEVO LAÑA

